
Gweriniaeth y Silwriaid

I ddechrau, ga i ddangos y faner ma i chi. Baner Siartwyr
Cymru. HTV a fu'n gyfrifol am ei gwneud hi er mwyn ei
chwifio ar y sgrin am ddeg eiliad. Y fi a’i cafodd hi wedyn.
Ddyweda i ddim rhagor—dim ond dweud i fi ei meddiannu’'n
deg yn 6l Cyfreithiau Hywel Dda—Llyfr Blegywryd wrth
gwrs.

Hugh Williams, y cyfreithiwr o ganolbarth Cymru a fu’'n
gweithio gyda’r cynhyrchwyr gwlanen ar lannau Hafren a
fu’'n gyfrifol am ei dyfeisio. O Bowys symudodd i Sanclér a
chefnogi'n ddiweddarach ymgyrchoedd y Beca. Fe, er
enghraifft, a wnaeth lansior gynta o Gymdeithasau'r
Gweithwyr neu gyfrinfa gynta'r Siartwyr yng Nghymru sef
yn nhref sans-culotte gynhyrfus Caerfyrddin a fe hefyd oedd
y cynrychiolydd cyntaf o gymoedd Morgannwg i fynychu
Confensiwn y Siartwyr yn Llundain. Ym misoedd Ebrill a
Mai 1839 ceisiodd y Confensiwn hwnnw ymsefydlu fel grym
gwrth-seneddol, i ddymchwel y Ty Cyffredin oligarchaidd a
llwgr a sefydlu yn ei le ddemocratiaeth gyflawn a
phoblogaidd.

Bardd oedd Hugh Williams. Yn arferol o dan faner werdd
yr ymgyrchai'r Siartwyr ond baner drilliw—gwyrdd, glas a
gwyn—yn nhraddodiad y Chwyldro Ffrengig oedd yr un a
luniodd Williams. A gwyrdd, glas a gwyn wrth gwrs yw
lliwiau Gorsedd Beirdd Ynys Prydain a gawsai ei sefydlu
gan Iolo Morganwg genhedlaeth ynghynt a bwriad
gwreiddiol Iolo oedd sefydlu Urdd o Gofiaduron i
Weriniaeth Cymru.

Ehangu’r sumboliaeth a wnaeth Hugh Williams. Gwyrdd
oedd y ddaear, glas oedd y nefoedd a gwyn ryw ddydd a
fyddai’'n goresgyn nef a daear yn enw cyfiawnder. Un gair
sef CYFIAWNDER a gariai fersiwn Gymreig y faner hon.
CYFIAWNDER oedd hefyd ar faner Merched Beca yn 1843
pan gerddasant ganol dydd drwy dref Caerfyrddin cyn cael
eu goresgyn gan y Dragoons, a dyna hefyd a ddigwyddodd i
wr Gwent yn 1839 a gwyr Merthyr yn 1831 —cael eu saethu
i lawr gan y milwyr. Onid Tom Paine a ddywedodd
“Tyranny, like hell, is not easily conquered’’.




Blwyddyn dyngedfennol oedd 1831. Nid gwyr a ddihoenai
yng nghrafangau tlodi a orymdeithiai ym Merthyr a Chas-
newydd. I'r gwrthwyneb, roedden nhw ymbhlith rhai o’r
gweithwyr medrusaf a’r gweithwyr a dynnai'r gyflog orau
yny wlad. Yn erbyn gwaradwydd ac annhegwch o bob math
y gwrthryfelent; roedden nhw am ennill cydnabyddiaeth i’'w
gwerth, i’'w statws ac i'w hurddas. Syniad oedd y tucefni’r
gorymdeithio. Syniad y gellid ei grisialu mewn un gair.
Diwygio yn 1831, y Siarter yn 1839. Am ddemocratiaeth
boblogaidd neu am Weriniaeth fel yr hoffent ei galw yr
oeddent yn ymladd. Cawsai Merthyr ei chyffroi am y tro
cynt.:af. gan y ddelfryd hon yn 1831 pan fu i argyfwng lleol
qul ei ben yr un pryd ag argyfwng cenedlaethol y Mesur
Diwygio (Reform Bill—ac ymgyrch fawr ymhlith y
dosbarth gweithiol am hawliau gwleidyddol a hawliau
undebau llafur. Dyna’'n fras gefndir Terfysg Merthyr.
Cododd y gweithwyr yn erbyn y milwyr, eu trechu
ddwywaith a dal yr ardal am bedwar diwrnod. Ar 6l cael eu
trechu ymladdasant un o’r brwydrau cau mas mwyaf
f:lgyverw yn holl hanes tywyll y maes glo cyn cael eu llwgu i
ildio.

Methiant fu eu hymdrech i sicrhau cefnogaeth y maes glo
cyfan. Ond ar y diwrnod diwethaf, yr oedd rhwng 10,000 a
20,000 o wyr Sir Fynwy ar eu ffordd i Ferthyr ac o fewn
ychydig wythnosau ymddangosai ‘Reform’ fel slogan ar y
papurau rhybuddio a ddosberthid gan y ““Scotch Cattle’ sef
y terfysgwyr cudd a chyfrwys a weithiai ymhlith glowyr
Gwent. I'r cymunedau glo yn rhannau deheuol y cymoedd y
perthynent yn bennaf, ac er eu bod yn iachach nag ardaloedd
gweithfeydd haearn y blaenau, digon caled a llwm oedd hi
yno hefyd. Cymunedau un dosbarth oeddent i bob pwrpas
a’r gweithwyr yn cael eu llethu gan y rheidrwydd i brynu eu
nwyddau yn siop y cwmni—yn syrthio i ddyled ac yn
cwifio’n ddiddiwedd a’u cyflogwyr,—a llawer o’r rheiny’n
Gymry twyllodrus a ymladdai'n barhaus i gael y ddau ben
llinyn ynghyd.

Yr oedd trefi’r gweithfeydd haearn yn fwy cymhleth gyda
dosbarth mwy cymysg o bobl. Y fwyaf cymhleth ohonyn
nhwigyd oedd ardal Merthyr lle ceid traddodiad a ddeilliai o
gyfnod y Chwyldro Ffrengig o ddemocratiaeth Jacobin

ddosbarth canol a dosbarth canol is a'r Undodwyr yn
gyfrifol yn amlach na pheidio am ei hybu. Ar 6l 1832,
cynrychiolid Merthyr gan ei Haelod Seneddol ei hun.
Gwleidyddiaeth dair ochrog oedd gwleidyddiaeth
Merthyr—Josiah John Guest yr A.S. Rhyddfrydol,
radicaliaeth y dosbarth canol a’r crefftwyr a'r dosbarth
gweithiol di-bleidlais. Yma, gellir olrhain cyn-hanes
Siartaeth yn yr ymgiprys trionglog hwn trwy etholiadau

1835 a 1837. y -
Yn nhrefi gweithfeydd haearn Blaenau Gwent, nid oedd

hyn mor amlwg o bell ffordd. Yr oedd amryw o nodweddion
Merthyr yn amlwg yma eto ond heb y ffocws neu'r
canolbwynt pendant a geid ym Merthyr. Yn ddi-os, yr un
oedd yr ysbryd—a gellir ei synhwyro’n bendant y tu 6l i'r
ymgyrchu o blaid undebau llafur Robert Owen yn 1834 a
1835, yn y frwydr tros Ddeddf y Tlodion ac mewn sylwadau
i'r Wasg a lithrodd trwy rwyd ohebol y papurau lleol
gwrthwynebus. Yng Ngwent, fodd bynnag, wedi 1830
glowyr y cymoedd deheuol oedd ar flaen y gad. Yn ystod
streic gyffredinol 1830 fe wnaeth y gwyr a’r gwragedd hyn a
oedd mor gyfarwydd & chwffio ddatblygu system gyfrwys
dros beniddal eu gafael ar eulleoedd gwaith a’u cymunedau.
Dyma bobl fwyaf proletaraidd y maes glo a nhw hefyd oedd
y rhai mwyaf diwylliedig. Yn eu rhengoedd yr oedd beirdd a
ganai’'n Gymraeg a Saesneg, cyfreithwyr pen pentan—ac ni
phetrusent ddefnyddio cyfreithwyr a meddygon cyfeillgar i
hybu eu hachos.

Digon parod oedden nhw hefyd i ddefnyddio eu ‘Scotch
Cattle’. Mae haneswyr heb gydymdeimlad ag achos y
gweithwyr wedi myned allan o’u ffordd i orbwysleisio natur
gyntefig a threisgar y ‘Scotch Cattle’. Beth oedd e mewn
gwirionedd ond mudiad gwrthwynebu a phrotestio
soffistigedig ac effeithiol; defnyddid trais pan fyddai'r
amgylchiadau’n mynnu hynny. Ei nod oedd sicrhau
rheolaeth drwy gyfrwng cadernid ysgwydd wrth ysgwydd.
Un o’u harfau mwyaf effeithiol oedd hiwmor—hiwmor
tywyll Cymreig a allai droi llawr y llys barn yn lwyfan ffars.
Byddai Twm Sion Cati yn falch o'u harddel. Roedd
tebygrwydd mawr rhwng y ‘Scotch Cattle’ a Merched Beca.
Ac ni ddylid synnu, cefnderwyr i Ferched Beca oedd amryw







